ԱՄՓՈՓԱԹԵՐԹ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 287-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Առողջապահության նախարարություն
	27.06.2025թ․ թիվ ԱԱ/06.2/20869-2025

	
Հայտնում եմ, որ ՀՀ առողջապահության նախարարությունը «Հայաuտանի Հանրապետության կառավարության 2020 թվականի մարտի 12-ի N 287-Ն որոշման մեջ փոփոխություններ և լրացումներ կատարելու մասին կառավարության որոշման նախագծի վերաբերյալ առաջարկություններ չունի:
	Ընդունվել է ի գիտություն

	1. Պետական եկամուտների կոմիտե
	26.06.2025թ․ թիվ 01/3-3/40921-2025

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2020 թվականի մարտի 12-ի N287-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը, ինչի կապակցությամբ հայտնում ենք, որ նախագծի վերաբերյալ առաջարկություններ չկան։
	Ընդունվել է ի գիտություն

	1. ՀՀ ֆինանսների նախարարություն
	14.07.2025թ․ թիվ 01/34-2/14921-2025

	Ձեր 19.06.2025թ. N ՆՄ/ԱԳ-1-4/17058-2025 գրությամբ ներկայացված՝ «Հայաuտանի Հանրապետության կառավարության 2020 թվականի մարտի 12-ի N 287-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է ի գիտություն

	1. ՀՀ կենտրոնական բանկ
	23.07.2025թ․ թիվ 15.1-07/632-25

	[bookmark: _Hlk202536413]Ուսումնասիրելով «Հայաստանի Հանրապետության կառավարության 2020 թվականի մայիսի 12-ի N 287-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), ներկայացնում ենք Հայաստանի Հանրապետության կենտրոնական բանկի հետևյալ դիտարկումները․
1. Նախագծով առաջարկվող կարգավորումներով, մասնավորապես՝ ժամանակավոր անաշխատունակության և մայրության նպաստների գումարը միանվագ դրամական վճարների հաշիվ չհանդիսացող այլ բանկային հաշվին մուտքագրման դեպքում առաջանում է այդ գումարի գրավադրման, արգելադրման, բռնագանձման կամ հաճախորդի պարտավորությունների դիմաց հաշվանցման ռիսկ: Ուստի առաջարկում ենք Նախագծով առաջարկվող վերոնշյալ կարգավորումը խմբագրել  Հայաստանի Հանրապետության քաղաքացիական օրենսգրքի 928.8-րդ հոդվածի կարգավորման համատեքստում:	
	Ընդունվել է ի գիտություն։
Հայաստանի Հանրապետության քաղաքացիական օրենսգրքի 928.8-րդ հոդվածի 5-րդ մասով սահմանված է, որ միանվագ դրամական վճարների հաշվին մուտքագրված (առկա) միջոցները չեն կարող գրավադրվել, արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց:
Այս առումով, նախագծով առաջարկվող՝ միանվագ դրամական վճարների հաշիվ չհանդիսացող այլ բանկային հաշվի նկատմամբ չեն կարող կիրառվել Հայաստանի Հանրապետության քաղաքացիական օրենսգրքի 928.8-րդ հոդվածի պահանջը, ինչը նշանակում է, որ այդ հաշվին գումար փոխանցելուց հետո այն կարող է արգելադրվել։
Ընդ որում, նախագծի խնդրո առարկա դրույթի կարգավորումը պետք է քննարկել ժամանակավոր անաշխատունակության և մայրության նպաստների նոր համակարգի կարգավորումների ընդհանուր համատեքստում։ Տեղեկացնում եմ, որ ժամանակավոր անաշխատունակության և մայրության նպաստների վճարման առանձնահատկությունները մշակված են «ՀՀ կառավարության 2011 թվականի հուլիսի 14-ի N 1024-Ն որոշման մեջ փոփոխություն կատարելու մասին» կառավարության որոշման նախագծով (Արդարադատության նախարարություն է ներկայացվել 07.07.2025թ. թիվ ՆՄ/ԱԳ-1-4/18603-2025 գրությամբ)։ Նշված ընթացակարգերով նախատեսվել է, որ քաղաքացին ինքն է ընտրում այն բանկը, որտեղից ցանկանում է ստանալ նպաստի գումարը։ Եթե քաղաքացին ընտրում է այն բանկը, որտեղից ստանում է աշխատավարձ, ապա նպաստը փոխանցվելու է այդ հաշվին (նախագծի համաձայն՝ այդ հաշիվը միանվագ դրամական վճարների հաշիվ չհանդիսացող այլ բանկային հաշիվն է)։ Ընդ որում, գործող օրենսդրությամբ ևս նպաստի գումարը գործատուն փոխանցում է վարձու աշխատողի աշխատավարձային հաշվին, որի նկատմամբ կրկին չի կարող տարածվել Հայաստանի Հանրապետության քաղաքացիական օրենսգրքի 928.8-րդ հոդվածի 5-րդ մասով սահմանված պահանջը։ Նպաստների վճարման նոր ընթացակարգով քաղաքացին հնարավորություն ունի ընտրել այլ բանկ (որտեղ չունի այլ բանկային հաշիվ), որի արդյունքում գումարը արդեն կփոխանցվի միանվագ հաշվին, որտեղ մուտքագրված (առկա) միջոցները չեն կարող գրավադրվել, արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց:
Ամփոփելով վերը նշվածը՝ ստացվում է, որ եթե քաղաքացին չունի գումարի բռնագանձման հետ խնդիր, ապա կարող է ընտրել այն բանկը, որով ստանում է աշխատավարձ, իսկ եթե ունի որոշակի պարտավորություններ, ապա կարող է ընտրել մի բանկ, որտեղ չունի գործող բանկային հաշիվ, և այս դեպքում իր անվամբ կբացվի միանվագ դրամական վճարների հաշիվ։

	1. Առաջարկում ենք հստակեցնել Նախագծի 2-րդ կետի 2.1 ենթակետում սահմանված «բանկային այլ հաշիվ» կարգավորումը, հաշվի առնելով, որ Հայաստանի Հանրապետության քաղաքացիական օրենսգրքի 928.9-րդ հոդվածով սահմանված հաշիվը նույնպես պետք է բացառել:
	Առաջարկությունն ընդունվել է։
Նախագծի 2-րդ կետի 2.1 ենթակետում սահմանված «բանկային այլ հաշիվ» եզրույթը հստակեցվել է՝ Հայաստանի Հանրապետության քաղաքացիական օրենսգրքի 928.1-ին հոդվածով սահմանված հատուկ բանկային հաշիվ չհանդիսացող՝ շահառուի անվամբ բանկում գործող այլ դրամային հաշիվ։

	1. Արդարադատության նախարարություն
	08.08.2025թ. թիվ /27.2/35231-2025

	«Հայաստանի Հանրապետության կառավարության 2020 թ. մարտի 12-ի N 287-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի  (այսուհետ՝ Նախագիծ) վերաբերյալ հայտնում ենք հետևյալը.
1.	Նախագծի 1-ին կետում «կետը բառը անհրաժեշտ է փոխարինել «կետի բառով, իսկ «ենթակետից հետո բառերը փոխարինել «ենթակետում «: փոխարինել «. և կետը բառերով: 
    Առաջին դիտողությունը վերաբերում է նաև Նախագծի 2-րդ կետի 1-ին ենթակետին:
	Առաջարկությունն ընդունվել է։
Նախագծի 1-ին և 2-րդ կետերը խմբագրվել են։

	2.	Նախագծի 2-րդ կետի 3-րդ ենթակետից հետո նշված դրույթը անհրաժեշտ է համարակալել, իսկ դրան հաջորդող դրույթների համարակալման հերթականությունը անհրաժեշտ է վերանայել:
	Առաջարկությունն ընդունվել է։
Նախագծի 2-րդ կետի 3-րդ ենթակետից հետո դրույթների համարակալման հերթականությունը վերանայվել է:

	3.	Նախագծի 2-րդ կետի 4-րդ ենթակետով լրացվող 5.1-րդ կետում «ժամանակավոր բառից առաջ անհրաժեշտ է լրացնել «փոխանցվել բառը:
	Առաջարկությունն ընդունվել է։
Նախագծի 2-րդ կետի 4-րդ ենթակետով լրացվող 5.1-րդ կետում «ժամանակավոր բառից առաջ լրացվել է «փոխանցվել բառը:

	4.	Նախագծի 2-րդ կետի 3-րդ ենթակետով որոշման հավելվածում լրացվող 8-րդ ենթակետով նախատեսվող կարգավորումը անհրաժեշտ է համապատասխանեցնել N 9 Ձևի վերնագրի հետ:
	Առաջարկությունն ընդունվել է։
Նախագծի 2-րդ կետի 3-րդ ենթակետով որոշման հավելվածում լրացվող 8-րդ ենթակետով նախատեսվող կարգավորումը համապատասխանեցվել է N 9 Ձևի վերնագրի հետ։

	Միևնույն ժամանակ հարկ ենք համարում ընդգծել, որ Նախագծին կից ներկայացված հիմնավորման համաձայն՝ «Ժամանակավոր անաշխատունակության և մայրության նպաստների մասին օրենքի կիրարկումն ապահովում է Կառավարության 2011 թվականի հուլիսի 14-ի N 1024-Ն որոշմամբ (այսուհետ՝ 1024-Ն որոշում): Ըստ այդմ, օրենքի ընդունմամբ մշակվել և շրջանառության մեջ է դրվել նաև «Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագիծը, որով առաջարկվել է սահմանել նաև օրենքի 24-րդ հոդվածի 8-րդ մասով նախատեսված՝ մայրության նպաստը, ժամանակավոր անաշխատունակության նպաստի՝ պետական բյուջեից վճարման ենթակա գումարը բանկի միջոցով վճարելու կարգը, որի արդյունում անհրաժեշտություն է առաջացել համապատասխան կարգավորումներ նախատեսել նաև Նախագծով:
   Այս համատեքստում հաշվի առնելով այն, որ Նախագծով առաջարկվող կարգավորումները ուղղակիորեն կապված են 1024-Ն որոշման հետ և կարող են գործել միայն նշված որոշման մեջ համապատասխան փոփոխություններ կատարելու դեպքում, առաջարկում ենք Նախագծով նախատեսվող փոփոխությունները իրականացնել 1024-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագիծը ընդունվելուց հետո:
	Ընդունվել է ի գիտություն։
Քնարկվող նախագծերի համար Վարչապետի 2025 թվականի հունիսի 6-ի թիվ 497-Ա որոշմամբ հաստատված հավելվածով սահմանված ժամկետները նույնական են, ինչով պայմանավորված էլ նախագծերը Վարչապետի աշխատակազմ կներկայացվեն միաժամանակ։

